
Nagħti l-kunsens tiegħi.

(L.S.) GEORGE VELLA
President

2 ta’ Frar, 2021

ATT Nru III tal-2021

ATT sabiex ikompli jemenda l-Kodiċi Kriminali, Kap. 9.

IL-PRESIDENT, bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħareġ b’liġi dan
li ġej:-

Titolu fil-qosor.

Kap. 9.

1. It-titolu fil-qosor ta’ dan l-Att hu l-Att tal-2021 li jemenda l-
Kodiċi Kriminali (Emenda Nru 2) u dan l-Att għandu jinqara u
jinftiehem ħaġa waħda mal-Kodiċi Kriminali, hawn iżjed ’il quddiem
imsejjaħ "il-Kodiċi".

Żieda ta’ 
artikolu ġdid fil-
Kodiċi.

2. Minnufih wara l-artikolu 700 tal-Kodiċi għandu jiżdied l-
artikolu ġdid li ġej:

"Preżentata ta’ 
atti ġudizzjarji 
permezz ta’ 
mezzi 
elettroniċi.

701. Il-Ministru responsabbli għall-ġustizzja jista’
jagħmel regolamenti li jipprovdu għal jew jippermettu:

(a) li jiġu preżentati atti ġudizzjarji permezz
ta’ mezzi elettroniċi,

(b) it-trażmissjoni u n-notifika permezz ta’
mezzi elettroniċi ta’ atti ġudizzjarji, proċedimenti
tal-qorti, dokumentazzjoni u notifiki, u mingħajr
preġudizzju għall-ġeneralità ta’ dak imsemmi qabel,
dawk ir-regolamenti jistgħu jipprovdu għal:

Mgħoddi mill-Kamra tad-Deputati fis-Seduta Nru 421 tas-27 ta’
Jannar, 2021.

(i) forma ta’ atti ġudizzjarji li jitwettqu
permezz ta’ mezzi elettroniċi;

(ii) it-trażmissjoni, preżentata u
notifika ta’ atti b’tagħmir elettroniku;

(iii) żamma ta’ records tal-qorti
permezz ta’ mezzi elettroniċi u b’mod kif dawn
ir-records għandhom jiġu awtentikati u kif
għandhom jinħarġu kopji minnhom u jiġu
awtentikati;

(iv) id-drittijiet li jistgħu jintalbu fir-
rigward tal-użu ta’ dawk il-mezzi elettroniċi
b’rabta mat-twettiq, trażmissjoni, preżentata
jew notifika ta’ atti ġudizzjarji, u għat-twettiq
ta’ kopji ta’ records tal-qorti; u

(v) kull ħaġa oħra konsegwenzjali jew
inċidentali għal dan inklużi dawk id-
dispożizzjonijiet tranżitorji li l-Ministru jista’
jidhirlu li jkunu meħtieġa jew spedjenti u li
għandhom x’jaqsmu magħhom.".

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

